
DÍA 8 DE MARZO, DÍA INTERNACIONAL DA MULLER 

Sabedes que sucedeu o día 8 de marzo? 

Por que se marca no calendario este día coa cor violeta? 

 

O día 8 de marzo é unha data que é preciso suliñar nos nosos calendarios e axendas, porque trátase dun día que cambiou o 

curso da historia de moitas mulleres no mundo. 

Un 8 de marzo de 1857, un grupo de obreiras do téxtil tomou a decisión de saír ás rúas de Nova Iorque a protestar polas 

míseras condicións nas que traballaban. A partir de entón sucedéronse distintos movementos. 

O 5 de marzo de 1908, Nova Iorque foi escenario novamente dunha folga polémica para aqueles tempos. Un grupo de mulleres 

reclamaba a igualdade salarial, a disminución da xornada laboral a 10 horas e un tempo para poder darlle de mamar aos 

seus fillos/as. Durante esta folga, pereceron máis de un centenar de mulleres queimadas nunha fábrica de Sirtwoot Cotton, 

nun incendio que se atribuíu ao dono da fábrica como resposta á folga.  

En 1910, durante a Segunda Conferencia Internacional de Mulleres Traballadoras celebrada en Copenhague (Dinamarca) máis 

de 100 mulleres aprobaron declarar o 8 de marzo como Día Internacional da Muller Traballadora.  

Actualmente, celébrase como o Día Internacional da Muller y ese día é o próximo martes.  



Imos ver estes vídeos para ter mais información: 

 

• https://www.youtube.com/watch?v=M6baLvr9guU 

• https://www.youtube.com/watch?v=gnT18FaOs6g 

• https://www.youtube.com/watch?v=twCcKEaKpyU 

• https://www.antena3.com/noticias/sociedad/dia-internacional-de-la-mujer-que-significado-tiene-el-color-violeta-

para-la-lucha-feminista_201803075a9ffdac0cf2afdd12885628.html 

 

 

Por que se emprega a cor violeta no día 8 de marzo? 

 

 

 

 



Debuxa nesta liña do tempo os sucesos dos que fala o texto e os vídeos:  

 

a

b

c<



O día 8 de marzo, sempre se caracteriza por ter uns CARTEIS CON SLOGANS moi significativos. Mira algún deles: 

 

Imos traballar con eles: 

Di que características teñen que os fan SIMILARES e características que os fan DIFERENTES  

SON SIMILARES PORQUE... SON DIFERENTES PORQUE….. 

 

 

 

 

 

 

 



E agora tócache crear o teu CARTEL CON SLOGAN PARA O DÍA 8 DE MARZO. Podes empregar todos os recursos que queiras!! 

Terás que explicarnos despois a súa SIMBOLOXÍA. Somos todo oídos!! 

 

 

 

 

 

 

 

 

 

 

 

 

 



TRÍO DE ASES PARA ESTE 8 DE MARZO 

A muller é loitadora por natureza, e agora imos ver 3 exemplos que homenaxearemos nesta data tan sinalada.  

A ver que vos parecen. Neste caso trátase de 3 MULLERAZAS relacionadas co mundo das artes (música, literatura e pintura). 

 

 

 

 

 

 

 

 

 

 

 

TINA TURNER, A RAÍÑA DO ROCK 

A famosísima cantante Tina Turner é un exemplo de MULLER TRABALLADORA que a continuación descubriredes. Naceu o 26 de 

novembro de 1939 en Tenessee, Estados Unidos. Os seus pais eran afroamericanos e cando a súa nai morreu, o seu pai enviouna a vivir 

coa súa avoa. Dende moi nova traballou limpando casas e aos 16 anos comezou a estudar para poder traballar como auxiliar de 

enfermería en clínicas. 

Unha noite cando saía coa súa irmá por algúns bares, déronlle un micrófono e cantou  

tan ben que, un home que estaba alí chamado Ike Turner, contratouna para cantar no 

seu grupo. Ese sería despois o seu primeiro marido. Cando comezou a cantar nese grupo 

Tina era a estrela, algo que non lle gustaba ao seu marido. Separáronse despois de uns  

anos, despois de que Tina escapase por sufrir malos tratos. 

Desde ese momento, soa, sen diñeiro e con 44 anos, comeza a súa carreira en  

solitario, como cantante e co nome de Tina Turner. Unha famosa discográfica contrátaa 

e sae á luz o seu mellor disco “ Private Dance” e outros moitos que a levan a ser a  

“ Raiña do rock”. Agora está xubilada e dí que quere descansar porque leva toda a súa  

vida tratando de facer felices aos demais. Merecido descanso!!! 

Tina non tivo medo, loitou duro e conseguiu rescatar a súa imaxe pública. 

 

 

 



A raíña do Rock precisa da túa axuda. Quere compoñer unha nova canción dedicada ás mulleres valentes e traballadoras. 

Poderías axudarlle?  Ela despois ponlle a música para cantala. Decóralle a melena e o micro a Tina. 

Deixámosche un vídeo de ela para que a coñezas un pouco máis. 

https://www.youtube.com/watch?v=GC5E8ie2pdM 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

J.K.ROWLING, UNHA HISTORIA DE SUPERACIÓN 
 

Joanne Rowling é unha escritora, guionista e produtora de cine británico moi coñecida por ser a creadora da saga de libros de Harry 

Potter. Naceu en Reino Unido, o 31 de xullo de 1965. Cando era nena acostumaba a escribirlle historias de fantasía á súa irmá Joanne. 

Esta afección levouna a recoller os éxitos mais tarde. Imos coñecer detalles da súa vida, que non foi sinxela, por certo.  

A súa nai enfermou de esclerose múltiple e foi moi duro para Joanne. Era a única que a apoiaba na súa idea de ser escritora. 

De feito, Harry Potter é un neno orfo, porque así é como se sentía ela polo falecemento da súa nai. 

Despois de este feito, J.K.Rowling trasládase a Oporto ( Portugal) para traballar ensinando inglés. De noite ensinaba inglés e de día 

escribía. Alí coñece ao que sería o seu marido, un periodista, co que ten  

unha filla e do que se separa moi axiña por motivos descoñecidos aínda que os seus 

biógrafos aseguran que sufriu violencia doméstica. 

En 1993 Joanne e a súa filla trasládanse a Edimburgo, en Escocia. Non tiña máis 

que a súa pequena e 3 capítulos escritos de Harry Potter. Por todo isto, caeu 

nunha grave depresión que non lle deixaba facer vida normal. Incluso pensou en  

suicidarse. No ano 1995, nunha vella máquina de escribir, rematou o primeiro libro 

de Harry Potter. Escribía nas cafeterías para non pasar frío na súa casa sen  

calefacción. O seu libro foi rexeitado ata en 12 editoriais nas que o presentou. Pero  

unha londiniense aceptou publicalo pagándolle un prezo de risa por el. Tres anos  

despois o libro convertíase nun éxito mundial e segue a selo na actualidade xunto  

cos demais volumes publicados da saga de Harry Potter. A constancia de crer en  

si mesma levouna ao éxito.                
                    
  
 



Se liches  os libros de HARRY POTTER escritos por J.K.ROWLING saberás que a súa amiga inseparable é HERMIONE. Esta é 

intelixente, e moi valente. Pero HERMIONE tamén loita contra o racismo e o insulto de outros compañeiros da escola, porque 

ela non é MUGGLE. ¿Sabes o que é iso? Podes investigar. 

Agora, imos axudar a Harry Potter e a Hermione a facer un FEITIZO MÁXICO PARA TODAS AS MULLERES 

FANTÁSTICAS QUE COÑEZAS E DARLLE O PODER QUE TI QUEIRAS 

http://www.sensacine.com/especiales/cine/especial-18500178/ ( aquí podes ver feitizos de HARRY E HERMIONE) 

 

 

 

        

 

 

 

 

NOME DO FEITIZO 

ESTE FEITIZO SERVE PARA… 

ESTE FEITIZO É PARA… 



 

 

 

 

 

 

 

 

 

 

 

 

 

 

MAUDIE LEWIS, A COR DA VIDA 

A historia desta muller, a pintora Maudie, parecería un conto se non fose totalmente real que sucedeu. Maud, naceu un frío 7 de marzo 

de 1903 en Nova Escocia, Canadá. O seu corpo estaba afectado por unha artrite reumática que lentamente dende a súa adolescencia lle 

ía deformar as pernas, as mans e as costas, xunto cuns trazos físicos que facía que cando camiñaba pola rúa as persoas a mirasen 

estrañamente ou se apartasen do seu camiño. 

Maudie vivía cos seus pais e un irmán. Cando ía á escola, retornaba moitas veces apedrada polo resto dos nenos e nenas que se mofaban 

da súa condición física. Ao pouco, a súa familia esborrallouse. Os seus pais faleceron e o seu irmán vendeu a casa paterna. Desamparada, 

foi a vivir coa súa tía, que a trataba moi mal.  

Un tempo despois, veu un anuncio de que un pescador ambulante andaba buscando unha persoa para facerlle as labores da casa e Maudie 

desesperada por ser útil e escapar da súa vida anterior acudiu á entrevista de traballo. Así comezou a ser a serventa do arisco pescador, 

que vive nunha casiña pobre e diminuta afastada do pobo.  

Pouco a pouco a dozura de Maudie vai calando no basto dono da casa e, tras moitas situacións 

moi duras para ela, cásanse. 

Durante o pouco tempo que ten libre, Maudie pinta cadros, uns cadros coloristas e sinxelos  

que chaman a atención do seu marido, quen insiste en que non perda o tempo facendo parvadas. 

Pode pintar só se remata os seus quefaceres na casa. 

O seu corpiño pouco a pouco enferma máis pero á vez as súas pinturas cobran maior fama.  

Véndeas á porta da súa casiña e para sorpresa do seu marido  chegan a exporse en galerías 

 de arte. Ata o presidente dos Estados Unidos, Richard Nixon lle compra un cadro. 

A historia de Maudie e os seus cadros cheos de cores, son un exemplo de amor á vida,  

de dozura e inocencia pero tamén de inmensa intelixencia e crer en si mesma a pesar de  

todas as dificultades. 

 
 



Aquí podes ver datos sobre a vida de Maud Lewis https://www.youtube.com/watch?v=vCo5PGv5i1I 

 

 

 

 

 

 

 

 

 

Aquí podes ver dous cadros coñecidos de MAUDIE. Elixe un e describe que representa a imaxe que representa a autora nel. 

 

 

 



Que é o que mais che gusta da vida de Maudie?  

 

 

 

E o que menos? 

 

 

 

Crees que foi unha muller valente e digna de ser homenaxeada un día como o 8 de Marzo? Por que? 

                    

 

 

 



Diríxelle unhas palabras a MAUDIE pola súa forza e tesón como se foras un presidente/a dándolle un premio: 

 

       

       

      

 

Agora, por suposto, tés que pintar un cadro en honor a MAUDIE para a nosa galería de arte particular. 

 Recorda que ela pintaba escenas da vida diaria, o que vía cos seus ollos, cousas sinxelas aos que lle poñía cores luminosos para 

darlle ALEGRÍA E COR Á VIDA!!! 

 

 

 

 

 



Pero isto non remata aquí.  

Despois de coñecer estas 3 mulleres, exemplo de superación e loita, estou segura de que ti tamén coñeces algunha 

“MULLERAZA” que día a día loita polos dereitos das mulleres e de facer este un mundo mellor. 

Pon dous exemplos de mulleres con moita estrela que sexan un referente, unha famosa á que admires e outra que non ten 

porque ser tan coñecida. 

 

 
Nome 
 
Profesión 
 
Vida 
 
 
 
Por que é un referente 
 
 

 
Nome 
 
Profesión 
 
Vida 
 
 
 
Por que é un referente 
 
 


